
Tempada
2025-2026

A Orquesta Clasica de Vigo presenta a sua tempada 2025-2026
cunha proposta que imaxina un ano marcado polo eclecticismo
e unha curiosidade inesgotable pola musica. Unha paixén esen-
cial desta entidade que nace nesa busqueda de obras, novidade

e sobre todo, de avanzar como orquestra.

Con este desexo de compartir o amor pola musica iniciamos a
tempada, igual que a rematamos en maio: regresando a Bee-
thoven. Buscamos refuxio na sia obra para extraer ensinanzas
sempre vixentes, nun concerto no que participara o solista
Severino Ortiz interpretando o Concerto para piano n.° 3 e a
Sinfonia n.° 5, duas pezas emblematicas do repertorio roman-

tico.

Marcados pola busca de grandes obras avanzaremos ata a
decembro, concerto no que viaxaremos ao século XX cun Mau-
rice Ravel, do que celebramos no 2025 o seu 150 aniversario,
unha cita na que aproveitamos para levar ao escenario o Con-
certo para piano en sol maior coa solista Aida Saco Beiroa,

artista galega residente nos EUA.



A segunda metade da tempada estara marcada por unha ollada
a historia do rexistro sonoro. Esa carreira técnica no plano da
acustica que configurou o noso mundo e a relacion fundamental
gue temos coa musica. En febreiro presentamos unha cita co
cinema, nun traballo conxunto entre distintas disciplinas no
que lle poremos voz, efectos e musica a unha pelicula da que
se interpretaran en directo as slas bandas de son. En marzo
teras unha cita coa historia da acustica e a gravaciéon cun fan-
tastico invento da era victoriana: os violins stroh. Un concerto
con instrumentos histdricos con corneta no que disporemos
da presenza de Aleksander Kolkowski, un artista, investigador
e coleccionista fundamental para entender a historia do rexis-
tro sonoro. Un traballo que sera complementado co ciclo de
conferencias “As pegadas do son” e unha mostra que nos per-
mita contextualizar a importancia capital deste periodo para a

historia da musica.

Tameén existira un espazo para o barroco francés no mes de abril
cun concerto no que contaremos co noso colaborador Daniel
Sanmartin Nieto como solista de cravo na Concatedral de Santa
Maria de Vigo. Buscamos asi abarcar repertorios diversos nos

distintos espazos da cidade de Vigo.

A tempada rematara en maio replicando a estrutura dos ulti-
mos anos: cun gran concerto de orquestra e coro. Nesta oca-
sion a obra sera a Misa de Réquiem de W. A. Mozart, unha peza
capital para o repertorio clasico e para a que contaremos un
ano mais coa colaboraciéon do Ensemble Vocal Pro Musica, da
cidade vecifia do Porto. Un intercambio transfronteirizo co que

despediremos a tempada.



A Orquesta Clasica de Vigo € un espazo para a curiosidade, a
investigacion e o goce pola musica. Un proxecto compartido
gue ano a ano busca normalizar a relacion dunha cidade coa

musica realizada en directo.

Benvidas e benvidos a esta nova tempada de concertos da

Orquesta Clasica de Vigo.

MANUEL MARTINEZ TORRES

Beethoven en do menor
Teatro Afundacion de Vigo 24/10/2025 20:30h

Concerto Extraordinario de Nadal: Ravel 150
Teatro Afundacion de Vigo 30/12/2025 20:306h

Concerto benéfico de Reis
Cine Teatro Salesianos 03/01/2026 12:30h

Cinema orquestrado: A noite dos mortos ao vivo
Cine Teatro Salesianos 28/82/2026 20:30h

Violins con corneta: Os instrumentos de corda Stroh
MARCO 14/083/2026 20:30h

Un pastor de cetro e lira: sinfonias e danzas
da corte de Luis XV
Concatedral de St.° M.® de Vigo 11/04/2026 21:00h

Humanless: Cuarteto para resonadores
Igrexia de St.” M." de Castrelos 18/04/2026 20:00h

Mozart: Requiem
Teatro Afundacién de Vigo 16/85/2026 20:308h



24/10/2025 = 20:30 = Teatro Afundacion

Beethoven en do menor

A tempada comeza en do menor con duas obras cumio do
repertorio para orquestra de Ludwig Van Beethoven, nun con-
certo marcado pola expresividade dun autor que recollia as

teses expresivas e marcaba o camifio a seguir.

O Concerto para piano n.° 3 en do menor, op. 37, composto en
1800 e estreado en 1803 con Beethoven como solista, repre-
senta unha obra fondamente persoal e intensa. A diferenza dos
dous concertos anteriores, este ten un ton mais dramatico e
serio, proximo ao estilo heroico que o compositor desenvol-
veria na sua seguinte etapa. A obra comeza cunha orquestra
solemne que prepara a entrada do piano e introduce contrastes
dinamicos e unha grande riqueza expresiva. O segundo move-
mento, un Largo en mi maior, ofrece un momento de profunda
introspeccion, mentres que o terceiro movemento recupera o
caracter enérxico e virtuoso. Este concerto non so consolida
a Beethoven como un innovador no xénero, sendn que tamén
reflicte a slia evolucion artistica e o seu dominio tanto do piano

como da orquestracion.

A Sinfonia n.° 5 en do menor, op. 67 de Ludwig van Beethoven &
unha das composiciéns mais emblematicas da musica clasica.
Composta entre 1804 e 1808, esta sinfonia distinguese polo

seu motivo inicial coas catro notas mais famosas da historia

da musica, as mesmas que moitos interpretan como o desti-
no chamando & porta. Ao longo dos seus catro movementos,
Beethoven transforma este motivo nunha viaxe marpada polo
dramatismo e expresividade dese do menor, culminando nun
final triunfante en do maior. Esta sinfonia marcou un punto de
inflexion na historia da musica, non so6 pola stia forza emocional
e estrutura innovadora, sendn tameén polo poder expresivo dun

Beethoven plenamente romantico.

Programa

Concerto para piano n.° 3 en do menor, op. 37
I. Allegro con brio

Il. Largo

I1l. Rondo. Allegro

Sinfonia n.° 5 en do menor, op. 67
I. Allegro con brio

Il. Andante con moto

I1l. Scherzo. Allegro

IV. Allegro

Solista: Severino Ortiz

Dirixe: Manuel Martinez Alvarez-Nava



30/12/2025 = 20:30 = Teatro Afundacion

Concerto Extraordinario
de Nadal: Ravel 150

Despedir o ano sempre € unha oportunidade para congregar
artistas e audiencias para explorar novos e vellos repertorios
conformando un verdadeiro punto de encontro. En 2025 celé-
brase o 150 aniversario de Maurice Ravel, un anovador funda-
mental da musica no século XX. Nesta ocasidn contaremos coa
pianista Aida Saco Beiroa, unha artista galega de proxeccion
internacional que viaxara a Vigo para interpretar un dos concer-
tos mais fermosos do século XX: o Concerto para piano en sol
maior, M. 83, de M. Ravel, unha verdadeira xenialidade virtuo-
sistica que recollera a modernidade cunha importante presenza

estilistcia do jazz froito desa viaxe aos EUA.

Por outra banda, non podemos esquecer a importancia de Chai-
kovski no Nadal, interpretando unha obra fundamental no seu
repertorio: a Suite do quebranoces, unha obra enmarcada nas
celebracions do Nadal e coa que queremos despedir 0 ano neste

contexto festivo.



Concerto para piano en sol maior, M. 83, de M. Ravel
I. Allegramente

Il. Adagio assai

Il. Presto

O quebranoces (suite), op. 71a, de P. I. Chaikovski
I. Allegro con brio

Il. Andante con moto

Il. Scherzo. Allegro

IV. Allegro

Solista: Aida Saco Beiroa

Dirixe: Manuel Martinez Alvarez-Nava



3/1/2026 = 12:30 = Cine Teatro Salesianos

Concerto benéfico
de Reis

O sabado 3 de xaneiro teremos a oportunidade de recibir o0 ano
cun concerto especial dedicado a Chaivovski no que se ineter-
pretara a suite do Quebranoces, unha proposta coa que darlle
a benvida aos reis na que colaboraremos con cinco entidades
sociais da nosa cidade: Aldeas infantiles, Asociacion de Paralise
Cerebral de Vigo, Comedor de la esperanza, Discamino e Luse-
kelo-Alegria. Un programa para todos os publicos co que deixar

unha pegada na nosa contorna.

Programa

O quebranoces (suite), op. 71a, de P. I. Chaikovski

Dirixe: Manuel Martinez Alvarez-Nava



28/2/2026 = 20:30 = Cine Teatro Salesianos

Cinema orquestrado: A
noite dos mortos ao vivo

A proxeccion da pelicula clasica A noite dos mortos viventes
(1968) de George A. Romero chega agora cunha interpreta-
cién completamente nova e envolvente. Mentres a pelicula se
proxecta na pantalla, a Orquesta Clasica de Vigo executara en
directo unha banda sonora especialmente seleccionada para a
ocasion, substituindo a musica orixinal por arranxos que intensi-
fican cada momento de tensién, medo e drama. Paralelamente,
un equipo de actores e actrices de voz interpretara os dialogos
en galego utilizando un guién creado especificamente para este
espectaculo, ofrecendo asi unha nova dimensién narrativa que
respecta o espirito da obra orixinal pero cun enfoque fresco e

culturalmente préximo ao publico galego.

Esta proposta artistica pretende crear unha experiencia cine-
matografica inmersiva que vaia mais ala da simple proxeccion
dunha pelicula, convertendo cada funcion nun evento escénico
irrepetible. A sincronizacién entre a musica sinfénica, as voces
en directo e as imaxes na pantalla require unha precision téc-
nica e artistica extraordinaria, transformando o cinema nunha
forma de arte multidisciplinar. O resultado é un espectaculo que
honra o legado do cinema de terror clasico mentres ofrece ao

publico contemporaneo unha experiencia sensorial completa.



Adaptacion e dramaturxia: Silvia Penas

Actuacion: Silvia Penas, Maria Roja, Samuel Merino, Alex Sobrino
Percusion e ruido: Carlos Castro, David Rodriguez e Diego Orge
Adaptacion musical: Daniel Sanmartin Nieto

Adaptacion cinematografica: JesUs Ruperto Andrés Tejada
Interpretacion musical: Orquesta Clasica de Vigo

Direccién musical: Manuel Martinez Alvarez-Nava

Idea orixinal e direccion: Manuel Martinez Torres

Unha coproducién realizada entre a Orquesta Clasica de Vigo e

o Festival Curtas

14/3/2026 = 20:30 = MARCO

Os violins-corneta: os
instrumentos de corda
Stroh

O violin Stroh, inventado e patentado en Londres en 1899 por
Augustus Stroh, caracterizase pola sUa gran corneta de aluminio
e por un sistema de amplificacion mediante diafragma no canto
dun corpo de resonancia tradicional. Supuxo a reformulacion
mais significativa no desefio dos instrumentos de corda desde o
século XVII, como produto da vangarda cientifica e tecnoldxica

da era vitoriana.

Os violins e violas Stroh empregaronse case de maneira universal
nos primeiros estudos de gravacion pola sua potencia sonora e
direccionalidade. Convertéronse nun elemento caracteristico das
bandas de jazz e da musica de baile das décadas de 1920 e 1930
en todo o mundo e, ainda que finalmente foron substituidos por
instrumentos electronicos, os violins con corneta continuaron
sendo adoptados por musicos tradicionais romaneses, reprodu-
cidos por artesans birmanos e experimentaron un renacemento

en multiples formas de creaciéon musical contemporanea.

Este concerto Unico esta organizado en colaboracién co com-

positor e investigador Aleksander Kolkowski e contard con va-

rios instrumentos de corda histéricos e pouco comuns da sua
coleccion persoal, unha das mais extensas e funcionais deste

tipo. O programa combinara musica nova, composta especial-

mente para os instrumentos Stroh, con repertorio das décadas
de 1920 e 1930.

Ciclo de conferencias na biblioteca da EMAO

As pegadas do son

A Orquesta Clasica de Vigo ofrecera no marco da tempada un ciclo
de conferencias para percorrer a historia da musica gravada e ampli-
ficada, unha abraiante carreira marcada polo enxefio, a investigacion
e a creatividade no ambito sonoro que conforman non sé o papel
da musica na actualidade, sendn tamén a concepcion mesma de
como entendemos hoxe a escoita da musica. As pegadas do son é
un complemento a tempada 2025-2026 que tera lugar na biblioteca
da Escola de Artes e Oficios de Vigo.

11/3/2026 # 19:30h

ALEKSANDER KOLKOWSKI, Musica con bucina: o violin Stroh

O investigador britanico Aleksander Kolkowski, figura de referencia
mundial para abordar a historia do rexistro sonoro de comezos do
século XX, abordara a evolucion técnica da reproducion e amplifica-
cién sonora das bucinas, un traballo acustico que marcou as orixes
da musica tal e como a cofiecemos hoxe en dia.

8/4/2026 % 19:30h

JULIO GOMEZ, Palabras conxeladas: da literatura 4 miisica gravada
Julio Gomez remitirase aos traballos de investigaciéon no campo
fonético en torno ao phonoautdgrafo para chegar as orixes da musi-
ca gravada.

15/4/2026 # 19:30h

MIGUEL FERNANDEZ, Mecanica da emocién: da vibracién ao son
Miguel Fernandez afondara na xénese da emocién e a cognicion da
musica como acto reflexo a través dos parametros acusticos e a
psicoloxia congnitiva. De como a vibracion da madeira dun instru-
mento de corda permite xerar unha obra musical: o feito artistico
que xera emocion nun/nha ointe

